
MOZAIKU SHQIPERIA NE FASADEN E MUZEUT HISTORIK
KOMBETAR, S| KOMUNIKIM

Ky mozaik gé po analizojmé ndodhet sot né fasadén e Muzeut Historik
Kombétar. Ai titullohet “Shqipéria” dhe éshté péruruar bashké me “Muzeun
Historik Kombétar” né vitin 1981 me rastin e 28 Néntorit. Autorét e tij jané:
Vilson Kilica, Aleksandér Filipi, Agim Nebiu, Josif Droboniku dhe Anastas
Kostandini.

Eshté mozaiku mé i madh né Shqipéri. Kjo gjini nuk ka gené shumé e
pérdorur (pérve¢ antikitetit), por ka disa vepra publike me qéllime
propagandistike, si¢c mund té pérmendim mozaikét né rrugén Tirané-Elbasan
etj., t& cilét nuk jané té késaj madhésie dhe sot jané té fshiré, jané lyer me
gélgere.

Nga piképamja e komunikimit kemi té€ b&jmé me komunikim pamor
(jofjalésor), i cili &shté njé drejtimésh. Pamja veté éshté dhénési-shenjé, gé
transmeton mesazhin né kod si pamje, kurse marrési, subjekti kolektiv qé e
percepton jané njerézit, jemi ne té gjithé. Rolet e tyre nuk ndérrohen ashtu si¢
ndodh me komunikimin fjalésor, trupor etj. Si¢ shihet garté kemi té b&jmé me
njé imazh. Shkalla e arbitrariteti si shenjé né kété rast éshté e ulét, megjithése
nuk éshté njé imazh nga objekti.

Si¢ e dimé, né komunikimin pamor komunikimi fjalésor mungon ose
pérfagésohet pjesérisht me elemente té caktuara si plotésues té tij. Né kété rast
komunikimi fjalésor pérfag€sohet nga titulli i késaj vepre: “Shqipéria”, qé
éshté njé sinekdoké, e cila e plotéson kété komunikim.

Né kété analizé futet dhe komunikimi trupor, pozicionet e
personazheve, gjestet e tyre, veshja dhe deri diku edhe komunikimi hapésinor,
gé lidhet me vendin gé zé veté mozaiku né ndértesé dhe vendin gé zéné
personazhet né kété mozaik. Nése kétyre personazheve do t’ua ndérronim
vendet do té pérftonim tjetér perceptim nga ky gé shohim, prandaj dhe
vendosja e tyre né vendet pérkatése ndikon pér té komunikuar njé ide té
caktuar.

Té gjitha kéto qé thamé mé lart pérfshihen né komunikimin masiv, gé
mbéshtetet né skemén shenjé-subjekt, pasi vepra éshté e ekspozuar né publik,
pra, transmeton mesazhin né njé numér té madh subjektesh (marrés). Vepra ka
karakter ideopolitik, e krijuar pér té ndikuar politikisht né masén e njerézve.
Nga piképamja e organizimit térésor, do té thoshim se kétu vémé re Uninl ose
(Unin off), gé éshté krijuesi i mesazhit (né rastin toné krijuesit, autorét dhe

organizmat shtetérore gé e kané porositur, pasi mozaiku éshté béré me porosi
nga lart), teknikén, gé éshté mozaik, produktin, gé éshté pamje, Unin 2 (Unin
in) veté personazhet, mesazhin gé transmetohet nga veté pamja dhe marrésin
(masat).

Komunikimi masiv mbéshtetet né dy koncepte bazé: transmetimin e
mesazhit né njé numér t€ madh subjektesh gé jané marrés dhe komunikim
drejtuar masave. Ndér té tjera ai lidhet edhe me politikén e pushtetit shtetéror,
me ndérmarrje prodhuese tregtuese, me institucione zbavitése ku géllimet jané
propaganduese, reklamuese, njohése etj. Secili prej marrésve éshté subjekt
individual, kurse né marrédhénie me dhénésin éshté subjekt masiv.
Komunikimi masiv lidhet me veté individin si marrés dhe térésia e individéve
pérbén marrésin masiv. Ky marrés masiv éshté njé masé heterogjene me
kompetenca té ndryshme gjuhésore, kulturore e njohése. Pér shkak se ky
komunikim éshté njé drejtimésh dhe marrésit nuk reagojné dot gjuhésisht ndaj
kétij ligjérimi, tek ata mbetet funksioni konativ, ndikues, i kétij komunikimi.
Pér krijuesin, Unin off, gjurma konative ose ndikuese e kétij ligjérimi te
subjekti éshté shumé e réndésishme. Sa mé e madhe té jeté kjo gjurmé, ag mé
tepér e ka arritur géllimin Kkrijuesi.

Né rastin toné ky mozaik lidhet me politikén e pushtetit shtetéror né
Shqipéri né até kohé (viti 1981) me funksione propagandistike dhe pércjelljen
e njé ideologjie té caktuar. Viti né fjalé pérfshihet né periudhén e shtetit
komunist (1944-1991) dhe pércjell ideologjiné e Kkétij shteti, i cili i vinte
shumé theks propagandés komuniste dhe mjeteve té pérhapjes sé ideologjisé
sé saj, me ané té mjeteve té ndikimit né masé, si libri, artet pamore, filmi,
gazetat, revistat, pllakatet, parullat, banderolat, radioja e televizioni. Regjimi i
kohés kérkonte nga shkrimtarét dhe artistét krijimtari me ndérgjegjshméri té
larté partiake. Ata shiheshin si shérbétoré té vijés sé partisé-shtet me njé rol té
madh né propagandén zyrtare dhe né bazé té rolit t€ tyre gjenin dhe
mbéshtetjen ose jo té shtetit.

Né pamje té paré ky mozaik té 1é pérshtypjen se mund té ndahet né tri
pjesé, gé formojné té térén. Pjesa majtas me 6 personazhe gé pérfagésojné tri
epoka té historisé soné, antikitetin, mesjetén dhe Rilindjen, pjesa djathtas qé
pérfagéson Luftén Antifashiste Nacional-Clirimtare, dhe pjesa gendrore, qé
pérfagéson Shqipéringé e kohés kur éshté ndértuar ky mozaik. Né sfond, me
ngjyré té bardhé dhe né njé formé gjysmérrethi, qé jep idené e njé lufte né
rrethim, dallojmé gryka pushkésh gé dalin si rrezet e njé dielli ose té kujtojné
shqgiponjén dykrenare té stilizuar gé gjendet né muze, né pavionin e Lidhjes
Shqiptare té Prizrenit, krahét e sé cilés jané formuar me pushké té vjetra té
kohés. Le t’i analizojmé pjesét me radhé:

NEé pjesén né t& majté dallojmé midis luftétaréve njé luftétar té kohéve
antike né pozicion luftimi, té cilin e bén té dallueshém veshja, pérkrenarja
antike, parzmorja, kollgité, sandalet, mburoja, e cila &shté e tipit té konsideruar

si mburojé ilire, pra, na lidh né antikitet me ilirét, pasardhés té té ciléve
mendohet dhe argumentohet mé sé shumti sé éshté populli yné, tezé té cilés i
méshonte fort edhe shteti i asaj kohe, nisur dhe nga pretendimet e fginjéve.
Kujtojmé luftérat e pareshtura té iliréve me romakét dhe magedonét.

Dallojmé gjithashtu tre luftétaré arbér gé na lidhin me epokén e
mesjetés dhe me luftén e madhe kundér osmanéve nén drejtimin e
Skénderbeut, si njé epoké e lavdishme, ku shgiptarét treguan trimériné e tyre,
pérballé fugiseé mé t€ madhe té kohés. Té tre luftétarét jané né pozicione
luftimi dhe mbajné né duar shigjeté, shtizé dhe shpaté. Mendojmé se elementi
i trimérisé jepet miré, pérve¢ pozicionit né té cilin jané vendosur figurat, edhe
nga njé personazh qgé i fryn bririt t&¢ kushtrimit, e cila lidhet dhe me
etimologjiné e fjalés kushtrim: kush éshté trim. Me epokén e Skénderbeut na
lidh mburoja e njérit nga luftétarét, e cila ka shgiponjén dykrenare me krahét
poshté, simbol gé e gjejmé né stemén dhe vulat e Skénderbeut dhe té disa
princave té tjeré té kohés. Gjithashtu, personazhet jané gegé e toské, kuptim té
cilin e nxjerrim nga veshja e tyre, shohim fustanellén e jugut, jelekun me
krahét e varur prapa, geleshen e jugut, si dhe veshjen e malésoréve té veriut.
Skénderbeu né propagandén e kohés shikohej si njé prijés gé bashkoi
shqiptarét né njé shtet, bashkoi gegé e toské, pra, shihej si simbol i unitetit
kombétar dhe si njé¢ model gé duhej ndjekur. Nisur nga veshja dhe nga
krahasime gé mund té béjmé me tablo gé paraqitin aférsisht té njéjtén periudhé
kohe né Europé, bie né sy mungesa e fisnikérisé dhe e klasave si borgjezia e
vogél apo e mesme. Mund té themi se kéta luftétaré pérfagésojné njé shtresé té
ulét shogérore (ajo gé nénkuptohej né propagandén e kohés me fjalén popull).
Bie né sy mungesa e veshjeve qé pérfagésojné shtresén e mesme dhe té larté
dhe prania e njé elementi simbol pér shtresén e ulét shogérore si¢ éshté
opinga, i cili éshté element mbizotérues né gjithé mozaikun.

Grupi i treté i personazheve né pjesén né té majté, pérfagéson epokén e
Rilindjes soné Kombétare gé pati disa rezultate t¢ médha, si hapjen e
shkollave shqipe, unifikimin e alfabetit, botimin e librave, luftrat pér liri qé
arrijné kulmin me shpalljen e pavarésisé sé Shqipérisé. Kjo epoké
pérfagésohet nga dy personazhe, njéri intelektual i kohés, mésues, gé
pérfagéson luftén pér shkollén, shkronjat shqipe dhe pér librin shqip, dhe tjetri
komit, luftétar né luftérat pér pavarési. Nisur nga ményra se si jané paraqgitur
né figuré, duket sikur kané njé bashkébisedim me njéri-tjetrin dhe njé
bashképunim té ngushté. Né propagandén e shtetit komunist kjo periudhé
cilésohej si nj€ periudhé ku u luftua “me pushké e me pené&”. Kété imazh kané
na kané dhéné edhe autorét né kété rast.

Edhe né kété rast del pérséri opinga si simbol gé na lidh me shtresat e
uléta. Kjo tregon se jané popull i thjeshté dhe jo aristokraci, gjé gé e mbéshtet
edhe veshja e tyre. Kjo shkon paralel me ideologjiné populiste té& kohés ku
thuhej se luftén e bén populli, kupto shtresat e uléta. Madje, na vjen ndér mend

njé citim i Mihal Gramenos qé pérmendej né at€ kohé€ se Shqipéris€ do t’i vijé
shpétimi nga opinga, & éshté shtylla e shogérisé. Kjo frymé &shté
mbizotéruese né té gjithé mozaikun.

Né krahun e djathté kemi té pérfagésuar vetém njé epoké historike:
Luftén Antifashiste Nacionalglirimtare. Edhe kétu personazhet na paragiten né
pozicion luftimi, sulmi. Kétu, ndryshe nga pjesa né krahun e majté, hyn
elementi grua. Madje ajo pérfagésohet barabar me burrat (2 burra, dy gra). Kjo
lidhet me punén e madhe propagandistike gjaté dhe sidomos pas luftés pér té
pérfshiré dhe gruan, e dhéné kétu si njé simbol emancipimi. Gjithashtu, né
veshjen e tyre dallojmé dy elemente ideologjike té drejtpérdrejta: ylli i kug né
kapelat e personazheve dhe shalli i kug né gafé, gé si simbole té komunizmit,
gé na lidhin drejtpérdrejt me té. Pra, kéta personazhe jané partizané, jané
komunisté. Ké&tu vémé re pérséri opingat né kémbét e tyre, gé béjné até lidhjen
me shtresat e varfra, t€ uléta, me até qé ideologjia e kohés e quante popull.
Ndér kéto personazhe vémé re njérén nga graté me kémbén duke béré njé hap
pérpara, me pushkén gjithashtu pérpara dhe me kokén pas fton té tjerét né
lufté me guxim, duke dhéné e para shembullin e saj. Njé element gé tregon
forcén e kétij grupi njerézish jané bombat e ngjeshura né brez. Eshté e
cuditshme se si autorét jané€ kujdesur t’i shpé€rndajné ato né ményré t&
barabarté: njé burré, njé grua, gjé gé tregon ndikimin e madh té propagandés
sé kohés pér té paraqitur me doemos baraziné e burrit dhe gruas né até sistem.
Midis té tjeréve njé personazh mban lart grushtin, si simbol i forcés, i goditjes
sé armikut, si simbol i fitores.

Né pjesén gendrore v&mé re tri personazhe gé pérfagésojné Shqipériné e
kohés. Ata ecin né njé hap. E para éshté njé grua, né gendér, e veshur me veshje
popullore, né kété rast &shté xhubleté, e cila konsiderohet si veshje shumé e vjetér,
dhe na lidh pérséri me lashtésiné e popullit shqiptar, g¢ mban né mes njé brez né
mes té té cilit éshté njé pafté e arté me shqiponjé dykrenare, tashmé té
modernizuar, krahasuar me até té Skénderbeut, gjé gé na lidh me epoké tjetér, me
té sotmen, e njéjté me shgiponjén né flamurin kombétar. Mban né dorén e djathé
njé pushkeé té ngritur lart dhe krahun e majté disi té shtriré pérpara, né njé pozicion
mitik. Ky personazh, nisur edhe nga pozicioni i duarve, té kujton Niken,
hyjneshén greke té antikitetit gé personifikon fitoren, e cila shpesh paragitet me
dorén e djathté lart, duke mbajtur njé kuroré dafinash ose njé pishtar, element i
pérdorur edhe né boté, kujtojmé Statujén e Lirisé né Ameriké, por edhe né
Shqipéri e gjejmé te monumenti Néné Shqipéri. Pra, Shqipéria ka triumfuar dhe
triumfon mbi armiqté dhe ecén pérpara krenare me pushkén lart, simbol se ka
korrur fitoren me lufté e sakrifica, dhe po me pushké mbron fitoret e arritura. Né
variantin origjinal, ndryshe nga ai gé paragitet sot i ndryshuar, né sfond, pas
personazhit gé personifikon Shqipériné vémé re njé yll té madh té kug me njé
kontur té verdhé, simbol i ideologjisé komuniste. Kjo na lidh me kohén dhe
regjimin né fugi kur u ndértua ky mozaik. Sot ky simbol éshté hequr, por

megjithaté brendia e mozaikut nuk éshté cenuar, sepse ka mjaft elemente, si¢ i
pérmendém mé sipér, gé jané né té njéjtén frymé.

Dy personazhet anash saj pérfagésojné dy bijté e saj, komunistét dhe
punétorét. Komunistét pérfagésohen nga personazhi i partizanit, i cili mbart
simbolet komuniste, yllin e kug né kapelé dhe shallin e kug né gafé, gé pérfagéson
njé njeri té thjeshté, jo aristokraci, g&¢ mban né doré flamurin me yllin komunist
pes€ cepash (qé éshté hequr edhe ky né fillim t& viteve *90) dhe &shté veté né
pozicion parade, po parakalon, pra, e ka fituar luftén. Ai éshté fitimtari, atij i takon
pushteti. Gjithashtu , flamuri né duart e tij, tregon se éshté ai gé udhéheq vendin,
pra, komunisti éshté né udhéhegje. Né krahun tjetér éshté edhe punétori
pérfagéson shtresén e tij. Shteti komunist i krijuar névitin1944 e shpalli veten shtet
té punétoréve. Veté simboli i punétorit, gé pérfagéson njeriun e ri, njé lloj
supernjeriu, sipas ideologjisé sé kohés, né krye tregon se kemi té b&jmé me njé
vepér té ndikuar nga ideologjia komuniste.

Pér t’i pérmbledhur tani, té tria pjesét q€ analizuam mé lart ¢ pér t’i
bashkuar né njé té téré, mund té themi:

Ky mozaik na paraqit Shqgipériné té sinekdokézuar né njé formé
mitologjike, si hyjnesha e fitores, Nikeja, e grekéve té lashté, mban lart fitimtare
pushkén me té cilén ka korrur fitoret, dhe ecén krenare pérpara me véshtrimin
drejt dhe me krahun e majté té shtriré, e rrethuar né té dyja anét nga bijté e saj,
komunistét gé udhéheqin dhe punétorét. Nuk mund té Iémé pa pérmendur
krenariné gé lexojmé né syté e tyre.

Ky grup né mes del pérpara sikur ka caré njé rrethim, ndérkohé gé né té dy
krahét gé pérfagésojné etapat kulmore té historisé sé Shqipérisé luftohet dhe duket
sikur u mbrojné krahét. Shprehje t€ tilla propagandistike, si: “Shqiptari e ka patur
liriné gjithmoné né majé té shpatés, apo né grykeé t€ dyfekut” ose shprehja: “Cajmé
rrethim e ¢ajmé bllokadé” kané gjetur ilustrim né két€ mozaik.

Ideja qé mbetet e fiksuar né kété mozaik éshté: Shqipéria éshté njé vend me
histori té lashté. Jeta e kétij vendi, derisa u clirua prej komunistéve, ka gené njé
lufté e vazhdueshme, por ka mbijetuar. Kjo tregon vitalitetin e tij. Né ballé té
luftérave ka gené gjithmoné populli, kupto shtresat e varfra, té€ ciléve u takon
pushteti.

Nga ajo gé vémeé re, né mozaik pérfagésimi i intelektualit (apo borgjezisé)
mungon pothuajse fare, ajo figuré pérfagésohet pak me njé personazh té Epokés sé
Rilindjes, por nuk pérfagésohet fare né periudhén e LANC-it apo né Shqipériné e
re. Po té bé&jmé njé krahasim me tabloné e Eugjen Delakruasé, La Liberté guidant
le peuple (1830), g€ né shqip njihet me titullin “Liria né barrikada”, marré shkas
nga revolucioni i korrikut 1830 né Francé pér vendosjen e monarkisé kushtetuese,
pérve¢ personazhit té lirisé, pérfagésuar nga njé grua gé mban né doré flamurin
tringjyrésh, gé né fakt éshté veté Franca e sinekdokézuar, né mes té luftétaréve
dallojmé edhe intelektualin. Madje edhe né tablo té tjera ku ilustrohen ngjarje té
ngjashme, intelektualét paragiten né ballé bashké me shtresa té tjera. Kétu kemi
njé dallim né koncept, ku fjala popull né Europé shénonte njerézit e té gjitha
shtresave, pérfshi patjetér edhe intelektualét e borgjeziné, kurse né Shqipériné e

kohés fjala popull shénonte njé koncept tjetér, shtresat e uléta, pérjashto
intelektualin dhe até gé quhej borgjezi, e cila ishte né shénjestér. Mungesa e
intelektualit né mozaikun toné dhe dalja né ballé e punétorit dhe e njeriut té
thjeshté na lidh me ideologjiné e luftés sé klasave dhe té diktaturés sé proletariatit,
ku punétori ishte né krye, kurse intelektuali shihej me friké, madje dhe shtype;j.
Klasa e intelektualéve apo ajo e quajtur borgjezi e vogél dhe e mesme éshté
tentuar té mbahet nén kontroll gjithmoné, me mjete nga mé té ndryshmet, sidomos
népérmjet organizatés sé masave apo kontrollit punétor, q€ s’ishin gjé tjetér vecse
instrumenta politike té atyre gé kishin pushtetin.

Po t’i shohim t€ dyja anét djathtas dhe majtas si dy anét e njé peshoreje,
vémeé re se periudhés sé antikitetit, periudhés sé mesjetés, pérfagésuar me
luftérat e Skénderbeut dhe periudhés sé Rilindjes, i pérgjigjet né krahun tjetér
vetém periudha e LANGC-it, e cila né historiografiné komuniste dhe né tekstet e
historisé shkollore konsiderohej si epoka mé e lavdishme e Shqipérisé dhe
ishte, pér nga pesha, sa té gjitha epokat e shkuara té marra sé bashku.
Nénkuptohej e shprehej verbalisht se ai qé e udhéhoqi kété lufté ishte figura
mé e madhe historike e Shqipérisé, gjé gé lidhet me kultin e individit.

Pér ta mbyllur, mund té themi se veté vendosja e tij né fasadén e
Muzeut Historik Kombétar té kohés, lidhja e tij me vendin ku éshté vendosur,
shpérfaq pérjashta ideologjizimin dhe politizimin né pavijonet brenda veté
Muzeut Historik Kombétar dhe rrjedhimisht shkrimin e historisé pér kohén.
Megjithé hegjen nga ky mozaik, pas viteve '90, t€ disa simboleve qé lidhen
me komunizmin, si¢ jané ylli i kuq pesécepésh né flamur dhe ylli i madh i kuq
pesécepésh né sfond, pas personazhit gé simbolizon Shqipériné, ky mozaik
nuk éshté zhveshur dot nga politizimi, pasi pérmbajtja e tij nuk éshté cenuar
fare. Pérpjekja pér t& mbrojtur té kundértén, pra, pér té fshehur politizimin,
duke nxjerré pérpara personazhe té papolitizuar né vetvete, si Naim Frashéri
(rilindasi i supozuar, i pérfagésuar né mozaik) apo duke u fshehur pas fjaléve
“popull” apo “njeréz t€ thjesht€” dhe pér t€ na e paraqitur si njé vepér
pérfagésuese té sé vértetés historike, e cila i géndron kohés, qofté edhe pér hir
té punés sé madhe e plot véshtirési qé kané béré autorét, éshté e déshtuar.
Arsyet i paragitém mé lart.

Sot, kjo godiné me kété mozaik fare miré mund té shérbejé si muze i
periudhés sé socializmit né Shqipéri, periudhé gé e pérfagéson mé sé miri.

